
JINOIY JAVOBGARLIKDAN O0ZOD QILISH TURLARI VA UNING HUQUQIY
ASOSLARI

Kabilov Sardor Asrolovich
O‘zbekiston Respublikasi Huquqni muhofaza qilish akademiyasi
magistratura tinglovchisi

Annotatsiya. Maqolada jinoiy javobgarlikdan ozod qilishning turlari huqugqiy jihatdan yoritib berilgan bo‘lib, bu
borada olimlarning ilmiy qarashlariga ham murojaat gilingan. Shuningdek, tahlil jarayonida javobgarlikdan ozod
qilish turlarining har birini qo‘llash asoslari, uning ahamiyati va mohiyati yoritib berilgan.

Kalit so‘zlar: jinoiy javobgarlikdan ozod qilish, diskretsion, imperativ, amnistiya, yarashuv, pushaymon bo‘lish,
ijtimoiy xavflilik.

DOI: https://doi.org/10.47390/SPR1342V614Y2026N41

Ma'lumki, jinoyatchilikka qarshi kurash tizimida muhim o‘rin tutadigan asosiy
omillardan biri sodir etilgan ijtimoiy xavfli qilmish uchun jinoiy javobgarlikning qonunchilikda
belgilanganligi hamda uni qo‘llashning maqsadga muvofiqlik darajasidir. Jinoiy javobgarlikning
mavjudligi davlatning jinoyatchilikka nisbatan gat’'iy munosabatini ifoda etib, jamiyatda
gonuniylik va huqug-tartibotni ta’'minlashga xizmat qiladi. Shu bilan birga, jinoiy javobgarlik
faqat jazo tayinlash orqali emas, balki uni qo‘llashda oqilona va differensial yondashuvni talab
etadigan huquqiy institut sifatida namoyon bo‘ladi.

O‘zbekiston Respublikasining amaldagi jinoyat qonunchiligi mazkur yondashuvni
inobatga olgan holda, nafaqat jazo choralarini, balki ayrim hollarda shaxsni jinoiy
javobgarlikdan ozod qilishni nazarda tutuvchi normalarni ham oz ichiga oladi. Bu davlatning
jinoiy-huquqiy siyosatidagi insonparvarlik, adolat va mutanosiblik tamoyillarining
ustuvorligini ko‘rsatadi. Xususan, jinoyat sodir etgan shaxsning o‘zining sodir etgan ijtimoiy
xavfli qgilmishiga bo‘lgan munosabati, jinoyatning ijtimoiy xavflilik darajasi, yetkazilgan
zararning qoplanganligi hamda shaxsning jinoyatdan keyingi xulq-atvori kabi omillar jinoiy
javobgarlikdan ozod qilish masalasini hal etishda muhim ahamiyat kasb etadi.

Demak, jinoiy javobgarlikdan ozod qilish normalarining mavjudligi jinoyatchilikka
qarshi kurash tizimida jazoning mutlaq ustuvor ekanligi emas, balki huquqiy ta’sir choralarini
individuallashtirish va ijtimoiy adolatni ta’'minlashga garatilgan kompleks yondashuv ustuvor
ekanligini anglatadi. Bu esa jinoiy-huquqiy qonunchilikning samaradorligini oshirish, shaxs
huquq va erkinliklarini himoya qilish hamda jamiyatda huquqiy barqarorlikni ta’minlashda
muhim ilmiy va amaliy ahamiyatga ega hisoblanadi.

Xususan, bu borada A.Yakubov quyidagicha fikrlarni bayon etadi: “ayrim hollarda
aybdor shaxslarni jinoiy javobgarlikka tortmasdan ham jinoyatlarning umumiy va maxsus
oldini olish maqgsadlariga erishish mumkin”[1; 351-b].

Jinoyat huquqi nazariyasida jinoiy javobgarlikdan ozod etish bir necha asoslarga ko‘ra
klassifikatsiyalashni nazarda tutuvchi qator konsepsiyalar ishlab chiqilgan bo‘lib, bular:
birinchisi, diskretsion (jinoiy javobgarlikdan ozod etish huqugni muhofaza qilish organi
vakolatiga taalluqli bo‘lgan) va ikkinchisi, imperativ (jinoiy javobgarlikdan ozod etish huquqni
muhofaza qilish organining majburiyati hisoblangan)[2;43-b].

Albatta D.Qurbonovning bu boradagi haqli e’tirofidan kelib chiqib, aytishimiz mumkinki,
diskretsion javobgarlikdan ozod etish deganda, jinoiy javobgarlikdan ozod qilish masalasi
huqugni muhofaza qiluvchi organlar vakolati doirasiga kiritilgan holat tushuniladi. Bunda
surishtiruvchi, tergovchi, prokuror yoki sud jinoiy javobgarlikdan ozod qilish uchun qonunda
nazarda tutilgan barcha asoslar mavjud degan xulosaga kelgan taqdirda, shaxsni jinoiy
javobgarlikdan ozod qilish haqida qaror qabul qilishi mumkin. Bunga aybdorning o‘z qilmishiga
chin ko‘ngildan pushaymon bo‘lganligi, jabrlanuvchi bilan yarashganligi, sharoitning
o‘zgarganligi kabi asoslarga ko‘ra jinoiy javobgarlikdan ozod qilish kabi asoslarni misol
qilishimiz mumkin.

0z navbatida, imperativ turdagi jinoiy javobgarlikdan ozod etish huquqni muhofaza
qiluvchi organlar uchun majburiy xususiyatga ega bo‘lgan javobgarlikdan ozod qilish shakli
hisoblanadi. Bunday holatlarda qonunda nazarda tutilgan asoslar mavjud bo‘lsa, vakolatli
organ shaxsni jinoiy javobgarlikdan ozod etishga majbur bo‘ladi. Masalan, javobgarlikka tortish
muddatining o‘tib ketganligi, shaxsning kasalligi sababli javobgarlikdan ozod qilinishi,
amnistiya aktiga asosan jinoiy javobgarlikdan ozod etish kabilar shuningdek, Jinoyat
kodeksining Maxsus gismida jinoiy javobgarlikdan ozod qilishning asoslari to‘g‘ridan-to‘g‘ri
ko‘rsatilgan holatlar mavjud bo‘lgan holatlar shular jumlasidan.

Sh.Berdiyev ham D.Qurbonovga o‘xshash fikrlarni ilgari surgan bo‘lib, unga ko'ra,
“gqonunni qo‘llash muqobil qoidaga ega bo‘lmagan, yuzaga kelgan jinoiy-huquqiy munosabatlar
bilan vakolatli davlat organlari tomonidan, ularning xohish-istagidan qat’iy nazar, so‘zsiz
go‘llanilishi shart bo‘lgan asoslar jinoiy javobgarlikdan ozod qilishning majburiy (imperativ)
normalari hisoblanadi. Boshqacha qilib aytganda, huquqgni qo‘llayotgan vakolatli mansabdor
shaxs yoki organ normalarni qonunda yoki amnistiya aktida ko‘rsatilganidek bajarishi shart”
[3; 116-D].

M.Usmonaliyev javobgarlikdan ozod qilishni qo‘llanishi mumkin bo‘lgan shaxslarning
sodir gilgan jinoyatlarining ijtimoiy xavflilik darajasiga qarab guruhga ajratadi. Ya'ni olimga
ko‘ra, birinchi guruhga sodir etilgan jinoyatning ijtimoiy xavflilik darajasidan gat’i nazar,
javobgarlikdan ozod qilishni qo‘llanishi mumkin bo‘lgan jinoyatlar bo‘lib, bular javobgarlikka
tortish muddatining o‘tib ketganligi munosabati bilan jinoyat uchun javobgarlikdan ozod qilish,
kasallik tufayli javobgarlikdan ozod qilish, amnistiya akti asosida javobgarlikdan ozod qilish.

Ikkinchi guruh esa fagat ijtimoiy xavfi katta bo‘lmagan va uncha og'‘ir bo‘lmagan jinoyat sodir
etganlarga nisbatan qo‘llanishi mumkin bo‘lgan javobgarlikdan ozod qilish bo‘lib, bular qilmish
yoki shaxs maxsus ijtimoiy xavfliligini yo‘qotganligi munosabati bilan javobgarlikdan ozod
qilish, aybdor o'z qilmishiga chin ko‘ngildan pushaymon bo‘lganligi munosabati bilan
javobgarlikdan ozod qilish va yarashilganligi munosabati bilan jinoiy javobgarlikdan ozod
qilish[4; 534-b].

O‘zbekiston Respublikasi Jinoyat kodeksining “Javobgarlikdan va jazodan ozod qilish”
asoslarini belgilab beruvchi beshinchi bo‘limining XII bobi “Javobgarlikdan ozod qilishning
turlari” deb nomlanib, u 64-68-moddalarni oz ichiga oladi. Bunda, 64-moddada javobgarlikka
tortish muddatining o‘tib ketganligi munosabati bilan jinoyat uchun javobgarlikdan ozod qilish,
65-moddada qilmish yoki shaxs ijtimoiy xavfliligini yo‘qotganligi munosabati bilan
javobgarlikdan ozod qilish, 66-moddada aybdor o'z qilmishiga amalda pushaymon bo‘lganligi
munosabati bilan javobgarlikdan ozod qilish, 661-moddada yarashilganligi munosabati bilan
jinoiy javobgarlikdan ozod qilish, 67-moddada kasallik tufayli javobgarlikdan ozod qilish, 68-
moddada amnistiya akti asosida javobgarlikdan ozod qilish kabi jinoiy javobgarlikdan ozod
qilish turlarining asoslari belgilab berilgan.

Ushbu yuqorida sanab o‘tilgan moddalarda nazarda tutilgan jinoiy javobgarlikdan ozod
qilish asoslarini huquqiy jihatdan tahlil giladigan bo‘lsak, ushbu asoslarni vaqt bo‘yicha,
shaxsga bog'liq holatlar bo‘yicha va davlatning to‘g‘ridan-to‘g'ri qo‘llash uchun gabul giladigan
huquqiy akti kabi omillar bilan bog'liq turlarga ajratish mumkin deb hisoblaymiz.

JKning 64-moddasida javobgarlikka tortish muddatining o‘tib Kketganligi
munosabati bilan jinoyat uchun javobgarlikdan ozod qilish asoslari keltirilgan bo‘lib,
mazkur moddaga ko'ra, ijtimoiy xavfi katta bo‘lmagan jinoyat sodir etilgan kundan boshlab ikki
yil, uncha og‘ir bo‘lmagan jinoyat sodir etilgan kundan boshlab to‘rt yil, og‘ir jinoyat sodir
etilgan kundan boshlab sakkiz yil, o‘ta og'ir jinoyat sodir etilgan kundan boshlab on to‘rt yil
o‘tgan bo‘lsa, shaxs javobgarlikdan ozod qilinadi[5].

Demak, JKning 64-moddasida jinoyatlarning ijtimoiy xavflilik darajasiga qarab, jinoiy
javobgarlikka tortish muddatlari belgilangan bo‘lib, agar shaxs ushbu moddada belgilangan
muddat davomida javobgarlik masalasi hal qgilinmasa, jinoiy javobgarlikdan ozod qilinishi
belgilangan. Lekin qonun albatta javobgarlik muqarrarligini tan olgan holda shuni inobatga
olganki, agar jinoyat sodir etgan va jinoiy javobgarlikka tortilishi kerak bo‘lgan shaxs tergov
yoki suddan yashirinsa, muddatning o‘tishi to‘xtatilishligi va aybdor ushlangan yoki aybini
bo‘yniga olib arz qilgan kundan boshlab muddat o‘tishi qayta tiklanadi.

Yuridik adabiyotlarda muddat o‘tishining boshlanish vaqtini aniglash yuzasidan olimlar
turli xil holatlarni qayd qilganlar. Xususan, Kabulovning ta’kidlashicha, gonunda muddatlar
o‘tishining ikki turi belgilangan bo‘lib, bular: -differensial (tabaqalashtirilgan) muddat va
universal (umumiy) muddatlardir. Unga ko‘ra, differensial muddatning o‘tishi jinoyatlarning
tasnifidan kelib chigadi va JKning 64-moddasi 1-qismiga muvofiq, jinoyat sodir etilgan kundan
boshlanadi. Universal muddat esa JK 64-moddasi 5-qismida belgilangan qoidalarga asoslanib,
shaxs jinoyat sodir etgan kundan boshlab yigirma besh yil muddat o‘tishini anglatadi [6; 361-
b].

Qilmish yoki shaxs ijtimoiy xavfliligini yo‘qotganligi munosabati bilan
javobgarlikdan ozod qilish asoslari JKning 65-moddasida belgilangan bo'lib, unga ko‘ra, ishni
tergov qilish yoki sudda ko‘rish vaqtida sharoit o‘zgarganligi tufayli sodir etilgan gilmish

ijtimoiy xavfliligini yo‘qotganligi yoki jinoyat sodir etgan shaxs ijtimoiy xavflilik xususiyatini
yo‘qotganligi javobgarlikdan ozod qilishga asos bo‘ladi[5]. Biz yuqorida huqugshunos olim
D.Qurbonovni diskretsion javobgarlikdan ozod etish haqidagi fikriga aynan mazkur moddada
nazarda tutilgan javobgarlikdan ozod qilish turini misol tariqasida keltirishimiz mumkin. Ya'ni,
sodir etilgan qilmish o‘zining ijtimoiy xavfliligini yo‘qotishi yoki jinoyat sodir etgan shaxs
o‘zining ijtimoiy xavflilik xususiyatini yo‘qotgan deb topish vakolati dastlabki tergov va sud
organlariga berilgan. Ushbu asos bo‘yicha javobgarlikdan ozod qilish sharti sodir etilgan
qilmish yuzasidan sud hukmi chigmasdan sharoit o‘zgarishi tufayli qilmish yoki shaxs o‘zining
ijtimoiy xavfliligini yo‘qotishini nazarda tutadi.

JKning 66-moddasi aybdor o‘z qilmishiga amalda pushaymon bo‘lganligi
munosabati bilan javobgarlikdan ozod qilishni nazarda tutadi. Bunda, ijtimoiy xavfi katta
bo‘lmagan yoki uncha og‘ir bo‘lmagan jinoyatni birinchi marta sodir etgan shaxs, agar u aybini
bo‘yniga olish to‘g‘risida arz qilgan, chin ko‘ngildan pushaymon bo‘lgan, jinoyatning ochilishiga
faol yordam bergan va Keltirilgan zararni bartaraf gilgan bo‘lsa, javobgarlikdan ozod qilinishi,
Jinoyat kodeksi Maxsus gqismining tegishli moddasida alohida ko‘rsatilgan hollarda esa, jinoyat
sodir etgan shaxs oz qilmishiga amalda pushaymon bo‘lgan taqdirda javobgarlikdan ozod
qilinishi lozimligi belgilangan[5].

H.Ochilov va E.Turg‘unboyevga ko‘ra, aybdor o‘z qilmishiga amalda pushaymon
bo‘lganligi munosabati bilan javobgarlikdan ozod qilishning ikkita, ya’'ni obyektiv va subyektiv
asoslari mavjud[7; 110-b].

Yarashilganligi munosabati bilan jinoiy javobgarlikdan ozod qilish JKga 661-modda
sifatida O‘zbekiston Respublikasining 2001-yil 29-avgustdagi 254-II-son Qonuniga asosan
kiritilgan bo‘lib, bunda ijtimoiy xavfli qilmish oqibatida jabr ko‘rgan shaxs (jabrlanuvchi) bilan
jinoyat sodir etgan shaxsning yarashganligi munosabati bilan aybdor sud ajrimi asosida
javobgarlikdan ozod qilinishini nazarda tutadi. Yarashilganligi munosabati bilan jinoiy
javobgarlikdan ozod qilishda aniq shartlar belgilangan bo‘lib, bunda birinchidan- sodir etilgan
jinoyat JK 661-moddasi 1-qismida aniq ko‘rsatib o‘tilgan jinoyatlar bo‘lishligi; ikkinchidan-
surishtiruv, dastlabki tergov va sud majlisining istalgan bosqichida jabrlanuvchi bilan
yarashish to‘grisidagi ariza berilganligi; uchinchidan- agar shaxs ilgari og'ir yoki o‘ta og'ir
jinoyatlari uchun muqaddam sudlangan bo‘lsa, uning ushbu jinoyati uchun sudlanganlik holati
tugallangan yoki olib tashlangan bo‘lishligi, to‘rtinchidan- shaxs o‘z aybiga igror bo‘lishligi;
beshinchidan- jabrlanuvchiga yetkazilgan zararning qoplagan bo'lishligi lozim hisoblanadi.

Shu bilan birga, og‘ir yoki o‘ta og'ir jinoyatlarni sodir etganlik uchun sudlanganlik holati
tugallanmagan yoki sudlanganligi olib tashlanmagan shaxslar yarashilganligi munosabati bilan
jinoiy javobgarlikdan ozod qilinmaydi[5].

Agar jinoyat sodir etgan shaxsda hukm chiqarilguniga qadar o‘z harakatlarining
ahamiyatini anglay olmaydigan yoki ularni boshqara olmaydigan tarzda ruhiy holatning
buzilishi yuzaga kelgan bo‘lsa, u javobgarlikdan ozod qilinadi. Bunday shaxsga nisbatan sud
tomonidan tibbiy yo‘sindagi majburlov choralari qo‘llanilishi mumkin[5]. Shaxsni jinoiy
javobgarlikdan ozod qilishning ushbu turi JKning kasallik tufayli javobgarlikdan ozod qilish
deb nomlangan 67-moddasida oz aksini topgan.

Kasallik tufayli javobgarlikdan ozod qilish asoslariga, shaxs jinoyat sodir etgan vaqtida
aqli raso shaxs bo‘lganligi va jinoyat sodir etgandan keyin shaxs hukm chiqarilgunga qadar, o‘z

298



SCIENCEPROBLEMS.UZ-ljtimoiy-gumanitar fanlarning dolzarb muammolari Ne4 (6) - 2026

harakatlarining ahamiyatini anglay olmaydigan va o‘z harakatlarini boshqara olmaydigan
darajada ruhiy kasallikka chalinib qolganligi va aqli noraso deb topilganidir[7; 112-b].

Shuningdek, kasallik tufayli javobgarlikdan ozod qilishda agar ijtimoiy xavfli qilmishni
sodir etgan shaxs aqli noraso bo‘lsa, sud tomonidan tibbiy yo‘sindagi majburlov choralari
qo‘llaniladi. Lekin shu bilan birga agar, aqli noraso shaxslar sodir etgan qgilmishlari uchun
JKning 64-moddasida nazarda tutilgan javobgarlikka tortish muddatlari o‘tmasdan sog‘aygan
taqdirda umumiy asoslarga ko‘ra javobgarlikka tortiladi. Sud tomonidan tibbiy yo‘sindagi
majburlov chorasi qo‘llanilgan holatlarda javobgarlikka tortish muddati majburlov chorasi
qo‘llanilgan kundan boshlab hisoblanadi.

Jinoyat kodeksining 68-moddasiga asosan, jinoyat sodir etgan shaxs amnistiya akti
asosida javobgarlikdan ozod qilinishi mumkin[5]. Amnistiya- grekcha so‘z bo‘lib, amnestia
- gunohdan o‘tish, kechirish degan ma’nolarni anglatadi. Amnistiya akti asosida jinoyat sodir
etgan nomuayyan shaxslar doirasi jinoiy javobgarlik yoki jazodan to‘liq yoki gisman ozod
etiladi yohud jazosi yengillashtiriladi. Yanada aniqroq aytadigan bo‘lsak, gabul gilingan
amnistiya aktiga ko'ra, jinoyatni sodir etgan ma’lum shaxslar toifalariga jinoiy-huquqiy ta’sir
choralarini qo‘llamasdan tuzalish imkoniyati beriladi yoki bunday choralar qo‘llanilgan
shaxslarning ahvoli yengillashtiriladi.

O‘zbekiston Respublikasi Konstitutsiyasining 109-moddasi yigirma uchinchi bandiga
asosan[8], O‘zbekiston Respublikasining Prezidenti amnistiya to‘grisidagi hujjatlarni qabul
qilish haqida O‘zbekiston Respublikasi Oliy Majlisining Senatiga tagdimnoma kiritadi hamda
95-moddasi 7-bandida qayd etilganidek[8], O‘zbekiston Respublikasi Oliy Majlisining Senati
O‘zbekiston Respublikasi Prezidentining taqdimiga binoan amnistiya to‘grisidagi hujjatlarni
qabul qiladi. Amnistiya akti davlat va xalq uchun muhim ahamiyat kasb etuvchi sanalar
munosabati bilan qabul gilinadigan hujjat bo‘lib, bunda mazkur hujjat qabul gilingan kunga
qadar sodir etilgan jinoyatlarga nisbatan tatbiq qilinadi.

Amnistiya akti ma’muriy huqugbuzarlik yoki jinoyat sodir etgan muayyan toifa
shaxslarga nisbatan davlat tomonidan ko‘rsatiladigan insonparvarlik ifodasi bo‘lib, bundan
ko‘zlangan maqsad mazkur shaxslarga nisbatan ma'muriy yoki jinoyat-huqugqiy ta’sir choralari
go‘llamagan holda ularning axlogan tuzalishi uchun imkoniyat berish yoxud bunday choralar
go‘llanilgan shaxslar holatini yengillashtirishdir[9].

Shaxsni javobgarlikdan ozod qilishning boshga ayrim turlaridan farqgli ravishda
amnistiya aktini qo‘llash uchun jabrlanuvchining roziligi talab etilmaydi. Surishtiruvchi,
tergovchi tagdimnomasi, prokurorning iltimosnomasi, sudning amnistiya aktini qo‘llash
to‘g'risidagi garoridan norozi bo‘lgan jabrlanuvchi ular ustidan umumiy asoslarda shikoyat
berishi mumkin bo‘ladi. Lekin, agar amnistiya akti qo‘llanilishiga e’tiroz bildirgan shaxs
tomonidan ayblov hukmi chiqarilgandan so‘ng jinoyat ishini amnistiya aktiga muvofiq tugatish
to‘g'risida ariza berilishi, agar hukmni bekor qilish uchun boshqa asoslar bo‘lmasa, uning
apellyatsiya, kassatsiya, taftish tartibida bekor qilinishiga olib kelmaydi.

A.Yakubovning fikricha, Jinoyat kodeksida nazarda tutilgan jinoiy javobgarlikdan ozod
qilishning aksariyat turlari shartsizdir. Shaxsni javobgarlikdan ozod qilish uchun asos
bo‘ladigan protsessual hujjatni gabul qilinishi uzil-kesil hisoblanadi. Zero, Jinoyat kodeksida
shaxsning bundan keyingi xatti-harakatlariga hech qanday talab qo‘yilmaydi[10].

Lekin davlat tomonidan amnistiya aktiga asosan javobgarlikdan ozod qilish siyosatiga,
barcha huqugshunos olimlar bir xilda ijobiy fikrda bo‘lmaganlar. Xususan, Ch.Bekkariyaning

fikricha, “jazo yengillashtirilgan sari jamiyatda shafqat va kechirimli bo‘lishga zarurat kamayib
boraveradi”. Shu sababli, jazolar to‘g'ri tayinlangan, sud adolatli bo‘lishi ta’'minlangan, qonun
hujjatlarida esa kechirishga o‘rin bo‘lmasligi lozim[11].

Javobgarlikdan ozod qilishning ushbu turi haqida quyidagicha xulosa qilish mumkinki,
amnistiya instituti O‘zbekiston Respublikasi Konstitutsiyasida belgilangan vakolatlar asosida
amalga oshirilib, davlatning insonparvarlik siyosati ifodasi hisoblanadi va bu hujjat muayyan
ijjtimoiy ahamiyatga ega sanalar munosabati bilan Prezident tashabbusi (tagdimnomasi)ga
ko‘ra, Senat tomonidan gabul qilinib, qabul qilingan vaqtga qadar sodir etilgan jinoyatlarga
nisbatan qo‘llaniladi. Amnistiya aktida jinoyatlarning ijtimoiy xavflilik chegarasi hamda tatbiq
etiladigan shaxslar doirasi aniq belgilanadi va uni qo‘llash jabrlanuvchining roziligini talab
etilmaydi. Shu bilan birga, amnistiyani qo‘llash jarayonida protsessual huquqiy kafolatlar
saqlanib qoladi.

